
Данута Бічэль-Загнетава нарадзілася 1 студзеня 1938 года у вёсцы 

Біскупцы Лідскага раёна Гарадзенскай вобласці ў сялянскай сям'і. У 1957 

годзе скончыла Навагрудскае педагагічнае вучылішча, а ў 1962 годзе - 

аддзяленне беларускай мовы, літаратуры і гісторыі Гродзенскага 

педагагічнага інстытута імя Я. Купалы. З 1962 года выкладала беларускую 

мову і літаратуру ў школах Гродна. У 1964 годзе прынята ў Саюз 

пісьменнікаў СССР. З 1982 года - загадчыца Домамузея Максіма Багдановіча 

ў Гродна. Член Беларускага ПЭНцэнтра (1989).  

Вядомая грамадская дзеячка, адна з арганізатараў і 

актыўных удзельнікаў суполкі Максіма Багдановіча. Была адным з 

ініцыятараў выпуску самвыдавецкай газеты «Рэанімова». Уваходзіла 

ў групу падтрымкі кандыдата ў дэпутаты ВС БССР 

М. Ткачова (1990).  

У друку выступае з 1958 года (газета «Літаратура і 

мастацтва»). У вершах, арганічна звязаных з народна-паэтычнай 

традыцыяй, апявае Радзіму, жыццё працаўнікоў вёскі, прыгажосць 

роднай зямлі. За кніжку «Дзе ходзяць басанож» (1983) у 1984 годзе 

была прысуджана Дзяржаўная прэмія БССР. 

